
Қазақстан Республикасы Үкіметінің кейбір шешімдеріне өзгерістер мен 
толықтырулар енгізу туралы

Күшін жойған
Қазақстан Республикасы Үкіметінің 2011 жылғы 9 маусымдағы № 648 қаулысы. 
Күші жойылды - Қазақстан Республикасы Үкіметінің 2014 жылғы 24 ақпандағы 
№ 129 қаулысымен
      Ескерту. Күші жойылды - ҚР Үкіметінің 24.02.2014  қаулысымен (№ 129
алғашқы ресми жарияланған күнінен бастап қолданысқа енгізіледі).
      Қазақстан Республикасының Үкіметі ҚАУЛЫ ЕТЕДІ:
      1. Қоса беріліп отырған Қазақстан Республикасы Үкіметінің кейбір 
шешімдеріне енгізілетін өзгерістер мен толықтырулар бекітілсін.
      2. Осы қаулы Қазақстан Республикасы Үкіметінің кейбір шешімдеріне 
енгізілетін өзгерістер мен толықтырулардың 2012 жылғы 1 қаңтардан бастап 
қолданысқа енгізілетін 1 және 5-тармақтарын қоспағанда, қол қойылған күнінен 
бастап қолданысқа енгізіледі және ресми жариялануға тиіс.

Қазақстан Республикасы Үкіметінің кейбір шешімдеріне
енгізілетін өзгерістер мен толықтырулар

      1. «Қазақстан Республикасының әскери қызметшілеріне, ішкі істер, қаржы 
полициясы, мемлекеттік өртке қарсы қызмет, Әділет министрлігінің 
қылмыстық-атқару жүйесі органдарының қызметкерлеріне еңбек сіңірген 
жылдарын есептеудің, бір жолғы жәрдемақылар тағайындау мен оны төлеудің 
ережесін бекіту туралы» Қазақстан Республикасы Үкіметінің 1998 жылғы 26 
тамыздағы № 803  (Қазақстан Республикасының ПҮАЖ-ы, 1998 ж., қаулысында
№  2 9 ,  2 5 5 - қ ұ ж а т ) :
      тақырыбы мынадай редакцияда жазылсын:
      «Әскери қызметшілерге, құқық қорғау органдарының қызметкерлеріне, 
сондай-ақ әскери немесе арнаулы атақтар, сыныптық шендер алу және нысанды 



киім киіп жүру құқықтары 2012 жылғы 1 қаңтардан бастап жойылған адамдарға 
еңбек сіңірген жылдарын есептеу, біржолғы жәрдемақылар тағайындау және оны
т ө л е у  е р е ж е с і н  б е к і т у  т у р а л ы » ;
      1-тармақ мынадай редакцияда жазылсын:
      «1. Қоса беріліп отырған Әскери қызметшілерге, құқық қорғау органдарының
қызметкерлерге, сондай-ақ әскери немесе арнаулы атақтар, сыныптық шендер 
алу және нысанды киім киіп жүру құқықтары 2012 жылғы 1 қаңтардан бастап 
жойылған адамдарға еңбек сіңірген жылдарын есептеу, біржолғы жәрдемақылар 
тағайындау және оны төлеу ережесі бекітілсін.»;
      Қазақстан Республикасының әскери қызметшілеріне, ішкі істер, қаржы 
полициясы, мемлекеттік өртке қарсы қызмет, Әділет министрлігінің 
қылмыстық-атқару жүйесі органдарының қызметкерлеріне еңбек сіңірген 
жылдарын есептеу, бір жолғы жәрдемақыларын тағайындау және оны төлеу 

:е р е ж е с і н д е
      тақырыбы мынадай редакцияда жазылсын:
      «Әскери қызметшілерге, құқық қорғау органдарының қызметкерлеріне, 
сондай-ақ әскери немесе арнаулы атақтар, сыныптық шендер алу және нысанды 
киім киіп жүру құқықтары 2012 жылғы 1 қаңтардан бастап жойылған адамдарға 
еңбек сіңірген жылдарын есептеу, біржолғы жәрдемақылар тағайындау мен оны 
т ө л е у  е р е ж е с і » ;
      кіріспесі  мынадай редакцияда жазылсын:
      «Осы Ереже «Қазақстан Республикасында зейнетақымен қамсыздандыру 
туралы» Қазақстан Республикасының 1997 жылғы 20 маусымдағы Заңының 62-

 сәйкес кеден органдарын қоспағанда, әскери қызметшілерге, құқық бабына
қорғау органдарының арнаулы атақтар, сыныптық шендер берілген 
қызметкерлеріне, сондай-ақ әскери немесе арнаулы атақтар, сыныптық шендер 
алу және нысанды киім киіп жүру құқықтары 2012 жылғы 1 қаңтардан бастап 
жойылған адамдарға зейнетақы тағайындау үшін еңбек сіңірген жылдарын 
есептеу тәртібін айқындайды. Сондай-ақ осы Ереже біржолғы жәрдемақы 
тағайындау  мен  төлеуді  айқындайды.» ;
      :1 - т а р м а қ т а
      екінші абзац мынадай редакцияда жазылсын:
      «Қазақстан Республикасы мен бұрынғы КСРО-ның, Тәуелсіз Мемлекеттер 
Достастығына қатысушы мемлекеттердің Қарулы Күштеріндегі, ұлттық 
қауіпсіздік органдарындағы, басқа да әскерлері мен әскери құралымдарындағы 
және осы Достастықтың Біріккен Қарулы Күштеріндегі міндетті және 
келісім-шарттық әскери қызмет. Егер халықаралық келісімдерде өзгеше 
көзделмесе, әскери қызметшілер мен прокуратура, ішкі істер, қаржы полициясы (
салық полициясы (милициясы), мемлекеттік өртке қарсы қызмет, Әділет 



министрлігінің қылмыстық-атқару жүйесі органдарының қызметкерлерінің еңбек
сіңірген жылдары, аумағында қызмет атқарған тиісті мемлекеттердің 
заңнамасында белгіленген тәртіппен есептеледі;»;
      төртінші абзац мынадай редакцияда жазылсын:
      «прокуратура, ішкі істер, мемлекеттік өртке қарсы қызмет, Әділет 
министрлігінің қылмыстық-атқару жүйесі органдарындағы, оның ішінде 
бұрынғы КСРО мен Тәуелсіз Мемлекеттер Достастығына қатысушы 
мемлекеттердің ішкі істер органдарындағы, Қазақстан Республикасының 
бұрынғы Мемлекеттік тергеу комитетіндегі офицерлік, сержанттық, басшы және 
қатардағы құрамының лауазымдарындағы (оның ішінде тағлымгерлік 
лауазымдарындағы) қызмет - лауазымға тағайындалған күнінен бастап;»;
      алтыншы абзац мынадай редакцияда жазылсын:
      «Қазақстан Республикасының Үкіметі әскери қызметте немесе прокуратура, 
ішкі істер, қаржы полициясы (салық полициясы (милициясы), мемлекеттік өртке 
қарсы қызмет, Әділет министрлігінің қылмыстық-атқару жүйесі және бұрынғы 
Қазақстан Республикасының Мемлекеттік тергеу комитетінің органдарында 
қалдыру арқылы жіберген жағдайда өкілді және атқарушы органдарда, 
ведомстволарда, мекемелерде және ұйымдарда жұмыс істеген уақыт;»;
      тоғызыншы абзац мынадай редакцияда жазылсын:
      «олар прокурорлар, штаттағы анықтаушылар және тергеу қызметкерлері 
ретінде прокуратура, ішкі істер, қаржы полициясы (салық полициясы (
милициясы), мемлекеттік өртке қарсы қызмет, Әділет министрлігінің 
қылмыстық-атқару жүйесі ұлттық қауіпсіздік сондай-ақ бұрынғы Мемлекеттік 
тергеу комитеті органдарына қызметке ауысқан жағдайда сот органдарында 
ж ұ м ы с  і с т е г е н  у а қ ы т ы ; » ;
      мынадай мазмұндағы он жетінші абзацпен толықтырылсын:
      «Кеден органдарын қоспағанда, Қазақстан Республикасының Қарулы 
Күштеріндегі, басқа да әскерлері мен әскери құралымдарындағы, ұлттық 
қауіпсіздік органдарындағы, құқық қорғау органдарындағы мемлекеттік 
әкімшілік қызметшілер мен азаматтық қызметшілер лауазымындағы, әскери 
немесе арнаулы атақтар, сыныптық шендер алу және нысанды киім киіп жүру 
құқықтары 2012 жылғы 1 қаңтардан бастап жойылған адамдардың қызметі.»;
       мынадай редакцияда жазылсын:2-тармақ
      «2. Әскери қызметтегі жағдайдың шекті жасына жеткенге дейін қызметтен 
негізсіз босатылған, ал кейін денсаулық жағдайы бойынша қызметке шектеу 
болмаған кезде Қазақстан Республикасы Қорғаныс министрінің, Ішкі істер 
министрінің, Қазақстан Республикасының Экономикалық және сыбайлас 
жемқорлық қылмысқа қарсы күрес жөніндегі агенттігі (қаржы полициясы) (
Қазақстан Республикасының Қаржы полициясы агенттігі, Салық полициясы (



милициясы) комитеті) төрағасының, Қазақстан Республикасының Төтенше 
жағдайлар министрінің, Әділет министрінің, Ұлттық қауіпсіздік комитеті 
төрағасының және басқа да әскерлері мен әскери құралымдары лауазымды 
тұлғаларының, Бас прокурордың шешімі бойынша босату заңсыз деп табылуына 
байланысты қызметі қалпына келтірілген офицерлердің, прапорщиктердің, 
мичмандардың және мерзімінен тыс қызмет әскери қызметшілерінің, ішкі істер, 
қаржы полициясы (салық полициясы (милициясы), мемлекеттік өртке қарсы 
қызмет, Әділет министрлігінің қылмыстық-атқару жүйесі бұрынғы Мемлекеттік 
тергеу комитеті органдарының басқа да әскерлер мен әскери құралымдардың 
басшы және қатардағы құрамындағы адамдардың еңбек сіңірген жылдарын 
айқындау кезінде зейнетақы тағайындау үшін еңбек сіңірген жылдарына, олар 
жұмыс істемеген қызметтегі үзіліс уақыты есептелуі мүмкін.»;
       бірінші абзацы мынадай редакцияда жазылсын:3-тармақтың
      «3. Әскери қызметшілерге, ішкі істер, қаржы полициясы (салық полициясы (
милициясы), мемлекеттік өртке қарсы қызмет, Әділет министрлігінің 
қылмыстық-атқару жүйесі бұрынғы Мемлекеттік тергеу комитеті, прокуратура 
органдарының басшы және қатардағы құрамындағы адамдарға, сондай-ақ әскери 
немесе арнаулы атақтар, сыныптық шендер алу және нысанды киім киіп жүру 
құқықтары 2012 жылғы 1 қаңтардан бастап жойылған адамдарға зейнетақы 
тағайындау үшін еңбек сіңірген жылдарына жеңілдікті жағдайларда:»;
      , , , ,  мынадай редакцияда жазылсын:9 10 11 12 13-тармақтар
      «9. Әскери қызметшілерге, ішкі істер, Әділет министрлігінің 
қылмыстық-атқару жүйесі, прокуратура органдарының басшы және қатардағы 
құрамы адамдарына олар запаста болған кезде, кезекті әскери және арнаулы атақ 
беру бұрынғы тағайындалған зейнетақыны қайта қарауға негіз болып 
с а н а л м а й д ы .
      10. Қызметтен босайтын әскери қызметшілерге, Қазақстан Республикасы ішкі
істер, қаржы полициясы (салық полициясы (милициясы), мемлекеттік өртке 
қарсы қызмет, Әділет министрлігінің қылмыстық-атқару жүйесі, прокуратура 
органдарының қатардағы және басшы құрамы адамдарына, сондай-ақ әскери 
немесе арнаулы атақтар, сыныптық шендер алу және нысанды киім киіп жүру 
құқықтары 2012 жылғы 1 қаңтардан бастап жойылған адамдарға төмендегідей 
тәртіп пен көлемде біржолғы жәрдемақы төленеді;
      10 жылдан аспайтын еңбек сіңірген жылдары және ауруы бойынша, 
денсаулығының нашарлауына және штаттың қысқаруына байланысты 
босағандарға - ақша түріндегі 4 айлық жалақысы;
      қызмет еткен жылдары 10 жылдан астам еңбек сіңірген жылдары барларға - «
Әскери қызметшілер мен олардың отбасы мүшелерінің мәртебесі мен әлеуметтік 
қорғалуы туралы» Қазақстан Республикасының Заңына сәйкес.



      Әскери қызметшінің немесе басшы және қатардағы құрамның абыройына 
нұқсан келтіретін қылық жасағаны не қылмыс жасағаны үшін сотталуына 
байланысты (оның ішінде шартты сотталуына байланысты) қызметінен 
босатылған әскери қызметшілерге, ішкі істер, қаржы полициясы (салық 
полициясы (милициясы), Қазақстан Республикасы Төтенше жағдайлар 
министрлігінің мемлекеттік өртке қарсы қызметі және Әділет министрлігінің 
қылмыстық-атқару жүйесі, прокуратура органдарының әскери қызметшілеріне, 
басшы және қатардағы құрамының тұлғаларына, сондай-ақ әскери немесе 
арнаулы атақтар, сыныптық шендер алу және нысанды киім киіп жүру 
құқықтары 2012 жылғы 1 қаңтардан бастап жойылған адамдарға бір жолғы 
жәрдемақы төленбейді. Сондай-ақ, прокуратура, ішкі істер, қаржы полициясы (
салық полициясы (милициясы), мемлекеттік өртке қарсы қызмет және Әділет 
министрлігінің қылмыстық-атқару жүйесі органдарына қызметке ауысына 
байланысты міндетті әскери қызметтен босатылған әскери қызметшілерге, ішкі 
істер, қаржы полициясы (салық полициясы (милициясы), мемлекеттік өртке 
қарсы қызмет органдарының осы органдардан міндетті әскери қызметке не 
Әділет министрлігінің қылмыстық-атқару жүйесі органдарына есепке алынған 
басшы және қатардағы құрамының тұлғаларына міндетті әскери қызметке не 
прокуратура, ішкі істер, қаржы полициясы (салық полициясы (милициясы), 
мемлекеттік өртке қарсы қызмет органдарына қызметке ауысуына байланысты 
есепке алынған Әділет министрлігінің қылмыстық-атқару жүйесі, органдарының 
басшы және қатардағы құрамының тұлғаларына бір жолғы жәрдемақы 
т ө л е н б е й д і .
      11. Жасына, штаттың қысқаруына, науқастығына байланысты немесе 
денсаулық жағдайы зейнетақы алу құқығынсыз шектелуіне байланысты босаған (
осы тармақтың екінші азатжолында көрсетілгеннен басқа) офицерлер мен ішкі 
істер, қаржы полициясы (салық полициясы (милициясы), мемлекеттік өртке 
қарсы қызмет, Әділет министрлігінің қылмыстық-атқару жүйесі, прокуратура 
органдарының орта, аға және жоғары басшы құрамы адамдарына босаған кезде 
төленетін біржолғы жәрдемақымен қоса, қызметтен босаған күннен бастап бір 
жыл бойында әскери немесе арнаулы атағына, сыныптық шеніне берілетін 
жалақы сақталады. Бұл ретте, егер көрсетілген мерзімнің ішінде қызметтегі 
әскери қызметшілер мен ішкі істер, қаржы полициясы (салық полициясы (
милициясы), мемлекеттік өртке қарсы қызмет, Әділет министрлігінің 
қылмыстық-атқару жүйесі, прокуратура органдарының басшы құрамы 
адамдарының әскери немесе арнаулы атағы, сыныптық шені бойынша жалақысы 
өсірілсе, тиісінше қызметтен босағандарына бір жыл толғанша офицерлерге, ішкі
істер, қаржы полициясы (салық полициясы (милициясы), мемлекеттік өртке 
қарсы қызмет, Әділет министрлігінің қылмыстық-атқару жүйесі, прокуратура 



органдарының орта, аға және жоғары басшы құрамның адамдарына төленетін 
о с ы  ж а л а қ ы л а р д ы ң  к ө л е м і  ө с е д і .
      Қызметтен босар алдында Қазақстан Республикасының өкілді және атқарушы
органдарында, ведомстволарында, мекемелерінде және ұйымдарында жұмыс 
істеген және босағаннан соң бұрынғы жұмысында қалған офицерлерге, және ішкі
істер, қаржы полициясы (салық полициясы (милициясы), мемлекеттік өртке 
қарсы қызмет, Әділет министрлігінің қылмыстық-атқару жүйесі, прокуратура 
органдарының орта, аға және жоғары басшы құрамының адамдарына, сондай-ақ 
міндетті әскери қызметке 2-3 жылға қызметке шақырылған офицерлерге 
қызметтен босаған күннен бастап бір жыл бойына әскери немесе арнаулы атақ, 
сыныптық шен бойынша жалақы төленбейді.
      12. Осы Ереженің 10-тармағында көзделген біржолғы жәрдемақы:
      офицерлер мен ішкі істер, қаржы полициясы (салық полициясы (милициясы), 
мемлекеттік өртке қарсы қызмет, Әділет министрлігінің қылмыстық-атқару 
жүйесі, прокуратура органдарының орта, аға және жоғары басшы құрамдарының 
адамдарына - соңғы штаттық лауазымы, қызметтен босаған күнгі әскери немесе 
арнаулы атағы, сыныптық шені бойынша төленетін жалақыларынан;
      мерзімінен тыс қызметтегі, келісім-шарт бойынша қызметтегі 
прапорщиктерге, мичмандарға, әскери қызметшілерге, ішкі істер, қаржы 
полициясы (салық полициясы (милициясы), мемлекеттік өртке қарсы қызмет, 
Әділет министрлігінің қылмыстық-атқару жүйесі, прокуратура органдарының 
кіші басшы және қатардағы құрамындағы адамдарына - соңғы штаттық 
лауазымы, қызметтен босаған күнгі әскери немесе арнаулы атағы, сыныптық 
шені бойынша төленген жалақысынан, ал әскери және арнаулы атағы, сыныптық 
шені бойынша жалақы алмайтындарға - қызметтен босаған күнгі атқарған 
лауазымы бойынша төленген лауазымдық жалақысынан;
      әскери немесе арнаулы атақтар, сыныптық шендер алу және нысанды киім 
киіп жүру құқықтары 2012 жылғы 1 қаңтардан бастап жойылған адамдарға соңғы
штаттық лауазымы бойынша төленетін лауазымдық жалақыдан қолданыстағы 
жалақы (қосымша ақы) мөлшеріне сәйкес келетін әскери немесе арнаулы атақ, 
сыныптық шен алуға құқықтары жойылғанға дейін берілген әскери (арнаулы) 
атақ, сыныптық шен бойынша жалақы (қосымша ақы) бойынша есептелсін.
      Кеден органдарын қоспағанда, біржолғы жәрдемақы төленіп және әскери (
арнаулы атақ) немесе сыныптық шен беріліп қызметке жаңадан алынған әскери 
қызметшілерге, құқық қорғау органдарының басшы және қатардағы 
құрамындағы адамдарға, сондай-ақ әскери немесе арнаулы атақтар, сыныптық 
шендер алу және нысанды киім киіп жүру құқықтары 2012 жылғы 1 қаңтардан 
бастап жойылған адамдарға кейіннен қызметтен босатылғанда біржолғы 
жәрдемақының мөлшерін айқындау үшін біржолғы жәрдемақы төлемі 



жүргізілмеген қызмет кезеңі қабылданады.
      13. Әскери қызметшілердің, ішкі істер, қаржы полициясы (салық полициясы (
милициясы), мемлекеттік өртке қарсы қызмет, Әділет министрлігінің 
қылмыстық-атқару жүйесі, прокуратура органдарының, сондай-ақ әскери немесе 
арнаулы атақтар, сыныптық шендер алу және нысанды киім киіп жүру 
құқықтары 2012 жылғы 1 қаңтардан бастап жойылған адамдарға, қатардағы және
басшы құрамы адамдарының қатарынан қайтыс болған зейнеткерлердің отбасы 
мүшелеріне асыраушысынан айырылуына байланысты тағайындалатын 
жәрдемақыға қарамастан: әйеліне (күйеуіне) асыраушысының үш айлық 
зейнетақысы мөлшерінде және отбасының еңбекке жарамсыз әрбір мүшесіне - 
оның қайтыс болған күніне дейінгі төленген асыраушының айлық зейнетақысы 
мөлшерінде біржолғы жәрдемақы төленеді.
      Осы тармақта көзделген бір жолғы жәрдемақының мөлшерін белгілеу кезінде
жәрдемақы алуға құқығы бар отбасы мүшелерінің қатарына - жасы мен еңбекке 
қабілеттілігіне қарамастан әйелі (күйеуі); 18 жасқа толмаған немесе, егер олар 18 
жасқа толғанға дейін асыраушысы қайтыс болған кезде мүгедек болған болса, 
немесе оқу орнында оқыса және 23 жасқа толмаса одан ересек балалары; қайтыс 
болған адамның асырауындағы, заңдарда белгіленген зейнетақылық жасқа 
жеткен не мүгедек болып табылатын ата-аналары кіреді.»;
      1-қосымшаның тақырыбы мынадай редакцияда жазылсын:
      «Кеден органдарын қоспағанда, әскери қызметшілердің, құқық қорғау 
органдарының арнаулы атақтар, сыныптық шендер берілген қызметкерлерінің, 
сондай-ақ әскери немесе арнаулы атақтар, сыныптық шендер алу және нысанды 
киім киіп жүру құқықтары 2012 жылғы 1 қаңтардан бастап жойылған 
адамдардың қызметі зейнетақы тағайындау кезінде жеңілдікті жағдайларда еңбек
сіңірген жылдарына есептелетін жерлердің тізбесі»;
      2-қосымшаның тақырыбы мынадай редакцияда жазылсын:
      «Кеден органдарын қоспағанда, қызметі зейнетақы тағайындау кезінде 
жеңілдікті жағдайларда еңбек сіңірген жылдарына есептелетін офицерлер 
құрамындағы адамдардың, прапорщиктердің, мичмандар мен мерзімінен тыс 
қызметтің әскери қызметшілерінің, құқық қорғау органдарының арнаулы атақтар
, сыныптық шендер берілген, сондай-ақ басшы және қатардағы құрамы 
адамдарының, сондай-ақ әскери немесе арнаулы атақтар, сыныптық шендер алу 
және нысанды киім киіп жүру құқықтары 2012 жылғы 1 қаңтардан бастап 
ж о й ы л ғ а н  а д а м д а р д ы ң  т і з б е с і » .
      2. Күші жойылды - ҚР Үкіметінің 18.10.2013 № 1116 қаулысымен (алғашқы 
ресми жарияланғанынан кейін күнтізбелік он күн өткен соң қолданысқа 
е н г і з і л е д і ) .
      3. Күші жойылды - ҚР Үкіметінің 02.10.2013 № 1042 қаулысымен (алғашқы 



ресми жарияланғанынан кейін күнтізбелік он күн өткен соң қолданысқа 
е н г і з і л е д і ) .
      4. Күші жойылды - ҚР Үкіметінің 26.08.2013 № 848 қаулысымен (алғашқы 
ресми жарияланған күнінен бастап күнтізбелік он күн өткен соң қолданысқа 
е н г і з і л е д і ) .
      5.   Күші жойылды - ҚР Үкіметінің 31.12.2013 № 1500 қаулысымен (алғашқы 
ресми жарияланған күнінен бастап қолданысқа енгізіледі).

